
Fundargerð starfshóps um atvinnustefnu 
Hafnarfjarðar
Fundur nr. 3
Dagsetning: 10. september 2026
Tími: 9.30–10:00
Fundarstaður/fundarform: Teams

Fundinn sátu:
Vaka Ágústsdóttir, Kolbrún Magnúsdóttir, Árdís Ármannsdóttir og Guðjón Óskar Guðmundsson.

Gestir fundar:
Lúðvík Geirsson og Inga Hlín Pálsdóttir.

1. Kynning á Hafnarfjarðarhöfn
Farið var yfir starfsemi Hafnarfjarðarhafnar og mikilvægi hennar fyrir atvinnulíf í Hafnarfirði.

Fram kom að höfnin gegndi lykilhlutverki í atvinnulífi bæjarins og að um 20 stærri fyrirtæki á 
hafnarsvæðinu tengdust sjávarútvegi með beinum hætti. Einnig væri mikil eftirspurn eftir 
aðstöðu fyrir smábáta.

Umferð um höfnina hefur aukist mikið og er nýting hafnarsvæðisins orðin mjög mikil. 
Hafnarfjarðarhöfn gegnir jafnframt mikilvægu hlutverki í löndun og vinnslu bolfisks.

Rætt var um tengsl farþegaskipa við miðbæ Hafnarfjarðar og þau tækifæri sem felast í að beina 
farþegum skemmtiferðaskipa í auknum mæli inn í bæinn. Tekjur vegna farþegaskipa nema um 
8% af heildartekjum hafnarinnar.

Áhersla var lögð á að við skipulag og þróun bæjarins yrði gætt að framtíðarhagsmunum 
hafnarinnar. Tryggja þyrfti að ekki yrði gengið svo nærri hafnarsvæðinu að það takmarkaði 
möguleika hafnarinnar og tengdrar atvinnustarfsemi til að vaxa og þróast.

2. Markaðsstofa höfuðborgarsvæðisins
Inga Hlín Pálsdóttir kynnti starfsemi Markaðsstofu höfuðborgarsvæðisins.

Fram kom að eitt af áhersluatriðum starfseminnar væri að styðja við þróun atvinnulífs og 
sameiginlega stefnumótun á höfuðborgarsvæðinu. Markaðsstofan er með yfir 200 samstarfs- og 
aðildarfélög.



Rætt var um tækifæri Hafnarfjarðar til að tengjast betur þeirri starfsemi sem skapast í kringum 
komur skemmtiferðaskipa. Með markvissara samstarfi væri mögulegt að beina fleiri gestum til 
Hafnarfjarðar og kynna betur það sem bærinn hefur upp á að bjóða.

Einnig kom fram að unnin hefði verið skýrsla fyrir Hafnarfjörð sem gæti nýst starfshópnum við 
áframhaldandi vinnu að atvinnustefnunni.

3. Umræður og næstu skref
Í umræðum fundarins var meðal annars lögð áhersla á:

● mikilvægi Hafnarfjarðarhafnar fyrir atvinnulíf bæjarins;
● að tryggja hafnarsvæðinu nægilegt svigrúm til framtíðarþróunar;
● tækifæri til að styrkja tengsl hafnarinnar og miðbæjarins;
● að nýta betur tækifæri sem tengjast komum skemmtiferðaskipa;
● samstarf við Markaðsstofu höfuðborgarsvæðisins;
● að kynna sér skýrslu sem unnin hefur verið fyrir Hafnarfjörð.

Fundi slitið kl. 10:00.


